अंतर्राष्ट्रीय सुरक्षा से संबंधित आपके अधिकार और दायित्व
आपको यह जानकारी इसलिए मिल रही है क्योंकि हमने आपको शरणार्थी का दर्जा या पूरक सुरक्षा प्रदान की है। 
1. डेटा की गोपनीयता का नियम 
आपके मूल देश के प्राधिकरण या सार्वजनिक संस्थानों को हमसे कोई जानकारी नहीं मिलेगी जिससे उन्हें पता चल सके कि हमने आपको शरणार्थी का दर्जा या पूरक सुरक्षा प्रदान की है।
2. निवासी कार्ड और शरणार्थी यात्रा दस्तावेज़
निवासी कार्ड प्राप्त करने के लिए, विदेशियों के लिए कार्यालय के प्रमुख को 3 तस्वीरों के साथ एक आवेदन जमा करें। निवासी कार्ड निम्नलिखित अवधि के लिए वैध होगा: 
· 3 साल, यदि हमने आपको शरणार्थी का दर्जा प्रदान किया है;
· 2 साल, यदि हमने आपको पूरक सुरक्षा प्रदान की है।
यदि हमने आपको शरणार्थी का दर्जा प्रदान किया है, तो शरणार्थियों के दर्जे से संबंधी जिनेवा सम्मलेन के अनुसार आपको शरणार्थी यात्रा दस्तावेज़ का अधिकार है ( पोलिश भाषा में: genewski dokument podróży; GDP)। यह दस्तावेज़ जारी होने की तारीख़ से 2 साल तक वैध रहेगा। इसे प्राप्त करने के लिए आपको आवेदन जमा करना होगा। यदि आपको पूरक सुरक्षा प्रदान की गई तो आपको शरणार्थी यात्रा दस्तावेज़ का अधिकार नहीं है।
विदेशियों के लिए कार्यालय का प्रमुख निवासी कार्ड और शरणार्थी यात्रा दस्तावेज़ जारी करने और बदलने के लिए जिम्मेदार है। हर बार जब आप नया दस्तावेज़ प्राप्त करना चाहते हैं या पुराना दस्तावेज़ बदलना चाहते हैं, आपको 3 फोटो के साथ आवेदन जमा करना होगा।
यदि आपका निवासी कार्ड या शरणार्थी यात्रा दस्तावेज़ समाप्त हो गया है, तो आपको नए दस्तावेज़ प्राप्त करने के लिए उनके प्रतिस्थापन के लिए आवेदन जमा करना होगा।
इस के अलावा, आपको शरणार्थी यात्रा दस्तावेज़ बदलना होगा यदि: 
· इस में शामिल डेटा बदल बदल जाएँ;
· दस्तावेज़ इस हद तक क्षतिग्रस्त हो जाए है कि उसका उपयोग मुश्किल हो;
· ऐसी परिस्थितियाँ उत्पन्न हो जाएँ हैं जिनसे दस्तावेज़ का उपयोग करनेवाले व्यक्ति की पहचान निर्धारित करना कठिन हो जाए।
यदि आपका निवास कार्ड या शरणार्थी यात्रा दस्तावेज़ आपसे खो जाए, तो आपको इस के बारे में विदेशियों के लिए कार्यालय के प्रमुख को सूचित करना होगा। यह करने के लिए आपके पास तीन दिन हैं। ऐसी स्थिति में, हम आपको नए दस्तावेज़ जारी करेंगे। यदि नए दस्तावेज़ प्राप्त करने के बाद आपको खोया हुआ दस्तावेज़ मिल जाए, तो पुराना दस्तावेज़ तुरंत विदेशियों के लिए कार्यालय के प्रमुख को वापस कर देना होगा।
आप विदेशी के लिए पोलिश यात्रा दस्तावेज़ और विदेशी के लिए अस्थायी पोलिश यात्रा दस्तावेज़ के लिए भी आवेदन कर सकते हैं। उन्हें प्रदान करने की प्रक्रिया और नियम विदेशियों के बारे में 12 दिसम्बर 2013 के अधिनियम में निर्दिष्ट हैं।
3. एकीकरण का समर्थन
पोलैंड के समाज में आपके एकीकरण के समर्थन के लिए, आप जिस शहर में आप रहते हैं उसका जिला प्रमुख या मेयर आपको सहायता प्रदान कर सकता है। यह सहायता एकीकरण का समर्थन कहलाती है। उन्हें प्रदान करने की प्रक्रिया और नियम 12 मार्च 2004 के समाज कल्याण अधिनियम में निर्दिष्ट हैं। आप एकीकरण का समर्थन 12 महीने तक प्राप्त कर सकते हैं। 
यदि आप अल्पवयस्क हैं और पोलैंड में आपका क़ानूनी प्रतिनिधि नहीं है, तो आप जिस शहर में आप रहते हैं उसका जिला प्रमुख या मेयर आपको एकीकरण का समर्थन प्रदान करेगा।
एकीकरण का समर्थन प्राप्त करने के लिए आपको आवेदन जमा करना चाहिए। यह आवेदन आप जिला परिवार सहायता केंद्र (पोलिश भाषा में Powiatowe Centrum Pomocy Rodzinie; PCPR) में या यह काम करनेवाले अन्य केंद्र में जमा कर सकते हैं। याद रखें कि आवेदन वहीं जमा करना चाहिए जहाँ आप रहते हैं। यह करने के लिए आपके पास शरणार्थी का दर्जा या पूरक सुरक्षा प्रदान किए जाने का फ़ैसला प्राप्त करने की तारीख़ से 60 दिन हैं। यदि हमने आपके परिवार के सदस्यों को आपके साथ शरणार्थी का दर्जा या पूरक सुरक्षा प्रदान की है, तो वे एकीकरण के समर्थन के लिए आपके आवेदन में शामिल हैं।  
एकीकरण के समर्थन के लिए आवेदन करने के लिए आपको निवासी कार्ड प्राप्त करने तक इंतजार करने की आवश्यकता नहीं है। याद रखें कि आवेदन के साथ शरणार्थी का दर्जा या पूरक सुरक्षा प्रदान किए जाने के फ़ैसले की एक प्रति संलग्न की जानी चाहिए। अपना निवासी कार्ड प्राप्त करने के बाद आप इसकी एक प्रति जमा किए गए आवेदन के साथ संलग्न करें। यदि आपको शरणार्थी यात्रा दस्तावेज़ मिला है तो आप आवेदन के साथ इसकी एक प्रति भी संलग्न करें।
एकीकरण के समर्थन में निम्नलिखित बातें शामिल हैं: 
· नक़द का अलाउंस ( भत्ता );
· स्वास्थ्य के बीमे का भुगतान;
· सामाजिक कार्यकर्ता का समर्थन;
· विशेषज्ञ के परामर्श, जिस में मनोवैज्ञानिक, क़ानूनी और परिवार-संबंधी परामर्श शामिल हैं;
· अन्य संस्थानों के साथ संपर्क में सहायता और जानकारी;
· आपके एकीकरण की प्रक्रिया का समर्थन करनेवाली अन्य गतिविधियाँ।
यदि आपके पति या पत्नी के पास पोलिश नागरिकता है तो आपको एकीकरण के समर्थन का अधिकार नहीं है।
यदि आप कठिन जीवन स्थिति में हैं और उचित मानदंडों को पूरा करते हैं, तो आप पोलिश नागरिकों की तरह सामान्य शर्तों पर सामाजिक सहायता से नक़द और ग़ैर-नक़द लाभ का उपयोग कर सकते हैं। अन्य बातों के बीच, आपको अस्थायी वित्तीय सहायता ( भत्ता ), किसी विशेष उद्देश्य के लिए वित्तीय सहायता, निवास और भोजन मिल सकते हैं। आप अपने निवास स्थान के लिए उचित समाज कल्याण केंद्र में विवरण के बारे में पूछ सकते हैं।
संभव सहायता के बारे में अधिक जानकारी आपको परिवार और सामाजिक नीति के मंत्रालय के इस वेब पेज पर मिलेगी: 
https://www.gov.pl/web/rodzina/pomoc-spoleczna-dla-cudzoziemcow-na-jakie-wsparcie-w-polsce-moga-liczyc
4. अन्य अधिकार और दायित्व
यदि आप विदेशियों के लिए केंद्र में रहते हैं तो शरणार्थी पद या पूरक सुरक्षा प्रदान किए जाने का फ़ैसला प्राप्त करने की तारीख़ से लेकर आप उधर ज़्यादा से ज़्यादा 2 महीने रह सकते हैं। इस अवधि के बाद आपको केंद्र छोड़ना होगा।
आप उन विदेशियों के समान अधिकारों के हकदार हैं जिन्हें पोलैंड में निश्चित अवधि के लिए निवास परमिट प्रदान किया गया है। उन्हें प्रदान करने की प्रक्रिया और नियम कानून के अलग नियमों में निर्दिष्ट हैं। ये पोलिश नागरिकों के अधिकारों के समान ही अधिकार हैं ( चुनावी अधिकारों को छोड़कर )। इनमें, दूसरों के बीच में, निम्लिखित अधिकार शामिल हैं:
· शैक्षिक प्रणाली तक पहुंच का अधिकार;
· श्रम बाज़ार तक पहुँच का अधिकार;
· बेरोज़गारी से सुरक्षा का अधिकार;
· व्यावसायिक गतिविधियाँ स्वतंत्र रूप से संचालित करने का अधिकार;
· समाजी सहायता की तरफ़ से भत्ते और पारिवारिक लाभ का अधिकार;
· समाजी पेंशन का अधिकार;
· सार्वजनिक स्वस्थ्य सेवाओं के इस्तेमाल का अधिकार।
5. शरणार्थी के दर्जे से या पूरक सुरक्षा से वंचित होना और इनकी समाप्ति
कानून में निर्दिष्ट परिस्थितियों में आपको शरणार्थी के दर्जे से या पूरक सुरक्षा से वंचित किया जा सकता है। इस मामले में फ़ैसला हो जाने से पहले, स्वप्रेरणा से या सीमा सुरक्षा, पुलिस या आंतरिक सुरक्षा एजेंसी ( पोलिश भाषा में: Agencja Bezpieczeństwa Wewnętrznego, ABW) के आवेदन पर एक अलग कार्यवाही की जाती है। किसी को शरणार्थी के दर्जे से या पूरक सुरक्षा से वंचित करने की प्रक्रिया और नियम पोलैंड गणराज्य में विदेशियों को सुरक्षा प्रदान करने के 13 जून 2003 के अधिनियम में निर्दिष्ट हैं। 
यदि आपको शरणार्थी के दर्जे से या पूरक सुरक्षा से वंचित किया जाए, तो आपको अपने दस्तावेज़ ( निवासी कार्ड और शरणार्थी यात्रा दस्तावेज़ ) विदेशियों के लिए कार्यालय के प्रमुख को वापिस कर देने होंगे। आपको यह तुरंत करना होगा, इस मामले में फ़ैसला प्राप्त करने से ज़्यादा से ज़्यादा 14 दिन के अन्दर।
जिस दिन में आपको पोलैंड की नागरिकता प्राप्त होगी, उस दिन को आपको शरणार्थी का दर्जा या पूरक सुरक्षा प्रदान करने का फ़ैसला क़ानूनी रूप से समाप्त होगा।
6. देश से निष्कासन से सुरक्षा
पोलैंड के प्राधिकरण आपको पोलैंड छोड़ने के लिए बाध्य करने का फ़ैसला जारी नहीं कर सकते हैं। ऐसा फ़ैसला आपको शरणार्थी के दर्जे से या पूरक सुरक्षा से वंचित किए जाने के बाद ही जारी किया जा सकता है। 
फिर भी, आपको शरणार्थी के दर्जे से या पूरक सुरक्षा से वंचित किए जाने के बिना पोलैंड को छोड़ने के लिए बाध्य किया जा सकता है या पोलैंड से निकाला जा सकता है यदि:
· निष्कासन के कारण देश की सुरक्षा या सार्वजनिक व्यवस्था से संबंधित हों;
· यह मानने का आधार उत्पन्न हो जाए कि आप पोलैंड की सुरक्षा के लिए ख़तरा हैं;
· यह मानने का आधार उत्पन्न हो जाए कि आप समाज के लिए ख़तरा हैं, क्योंकि आपको क़ानूनी रूप से लागू अदालत के निर्णय के द्वारा विशेष रूप से गंभीर अपराध का दोषी ठहराया गया। 
ये अपवाद 1951 के जिनेवा सम्मलेन की धारा 32 के अनुच्छेद 1 और धारा 33 के अनुच्छेद 1 में उल्लिखित हैं। ऐसी स्थिति में आपको अपना निवासी कार्ड पोलैंड की सीमा पार करते समय सीमा सुरक्षा को वापस कर देना पड़ेगा।
